
					এই পাতাটির মুদ্রণ সংশোধন করা প্রয়োজন। 
खांद्भ ८°°ांड्रिका WOS
না । অংশত পারস্পরিক অবিশ্বাসের জন্য, অংশত অন্যান্য কারণে, সর্বসম্মত নূনতম কাৰ্যক্রমের ভিত্তিতে স্বতন্ত্র অস্তিত্বের বিলুপ্তি সম্ভব হল না । অন্যদিকে কোন পার্টি বা গোষ্ঠী তাদের সদস্যদের ফরওয়ার্ড ব্লকে ব্যক্তিগতভাবে যোগ দেবার স্বাধীনতা দিল না । অতএব বর্তমান পার্টি ও গোষ্ঠীগুলি তাদের স্বতন্ত্র অস্তিত্ব বজায় রাখবে ধরে নিয়ে বামপন্থী সংহতির প্রয়াস করতে হল ।
এইটেই ছিল এর পরে সবচেয়ে সেরা পন্থা এবং এর চেয়ে ভালো কোন সমাধান সম্ভবপর ছিল না । অতএব বামপন্থী সংহতি কমিটি গঠিত হল। এতে যোগ দিল কংগ্রেস সোশ্যালিস্ট পাটি, ন্যাশনাল ফ্রন্ট গ্রপ, র্যাডিকাল লীগ, এবং নবগঠিত ফরওয়ার্ড ব্লক । স্থির হল, এককভাবে পার্টি ও গোঠিগুলির সমান অধিকার থাকবে এবং এদের মধ্যে সর্বসম্মত মতৈক্য হলেই বামপন্থী সংহতি কমিটি কাজ করতে
পারবে ।
এই উপায়টি কাগজে-কলমে যত না ফলপ্ৰসূ হোক, কাৰ্যক্ষেত্রে অনেক বেশী হয়েছিল। নিখিল ভারত কংগ্রেস কমিটির মিটিংয়ে বামপন্থী সংহতি কমিটির উপস্থিতি ভালোমতই বোঝা গিয়েছিল, কারণ সেখানে সমস্ত বামপন্থীদের মধ্যে কাৰ্যকর সহযোগিতা সম্ভব হয়েছিল এবং যদিও সংখ্যায়। তারা ছিল অনেক কম তা সত্ত্বেও এ.আই.সি.সি’র আলাপ-আলোচনার উপর তারা প্ৰত্যক্ষ প্রভাব বিস্তার করতে সমর্থ হয়েছিল । এ.আই.সি.সি’র মিটিং শেষ হয়ে যাবার পর, বামপন্থী সংহতি কমিটি ( বা এল. সি. সি ) মিলিত হয়ে তাদের ভবিষ্যৎ কর্মপন্থা কী হবে তা স্থির করে । s
এ.আই.সি.সি মিটিং সম্পর্কে একটি কথা। যদিও সংখ্যালঘু বামপন্থীদের বিরোধিতা উপেক্ষা করে কিছু কিছু প্ৰস্তাব গৃহীত হয়, এ.আই.সি.সি'র সুসংগঠিত বামপন্থী শক্তি সমবেত দর্শকদের মনে ভালো ধারণাই সৃষ্টি করতে পেরেছিল। বামপন্থী নেতারা, বিশেষ করে ফরওয়ার্ড ব্লকের নেতারা, যখনই কিছু বলার জন্য উঠে দাড়িয়েছে,

		 এই পাতা শেষ সম্পাদিত হয়েছে ০০:১৭টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

